
Kasagasagar nu piniwangeran dra bulay

adri ku driya kemiyanger dra laleutran dra aliyutr kemirami dranu tegaay ku

daw babulayan na nileutran na aliyutr i poukuwan kema yu

driyalra an ulraya tu kinatalrasedran a bangsaran i kadruwan a kimaaari kantaw
driyama an meleutr dra aliyutr i salaw padrangal dra piniwangeran

atedranay tu wanger na marainabanaba beray kantu kinatalrasedran na trau

amelri a pananauwan elra dra trau a pananauwan kantaw misasa

adri ku wawai dra kadru imanay dra kimaaari kanku nu kedrang na marabangsangsar
i nu samaaw beray kanku

ku basukaw na trabak na trinatreelr i1 idaredare amau tu nileutran kan ina a lralrak
driya tu pinualiyutr kan ama

aalak ku kana marasemenasenan tu pinutililran meleutr

beray kanu

kamawana yu kan ama a Kiyatuludr driya kandri na aliyutr

musabak kanku ruma i sabak musabak kanku kabaawan

mutuwaturak dra ruma i sabak mututemamayan kanku walrak

kuwadriyaw ku nirangeran meleutr kandri na aliyutr bereay kanu

emayaaya ku dra puwatililran adrebunga ku dra inaba tu pinarepauwauwayan
demaway dra marabulabulay tu pinu tililran

ku atedranay peniya kana niyaleutran ku wanger mudawaya a marabulabulay
marainabanaba dra aliyutr pudrepa kanu

maykiwalrayan ku dra kemayayu kanku salaw bulay aw lremek nu nileutran na
aliyutr marabulay driya kana niretraan 1 poukuwan

kilrengawa ku dra marengay a trau kanu dra iuwa dra bulay nu aliyutr a pinaturu dra
kemay suwa

an kema marengay a trau i salaw ta sadeku aw semangal ta salikesik ta

idri ku nileutran i amawu muka kanu adri ta pakatrima atri ta pakaturu

kuwadriniyaw ku nirangeran meleutr kandri na aliyutr beray kanu

mungesalr ku Ira penasa dra tadretadran patawar ku paseki

kandri kana tadretadran kana kamawan dra uniyan dra palruwan

tremuritruri ku dra sadru ku parepauwauwayaw putililr adri ku malradram dra
amanay tu pauwayan

ku truriyay aw ku itrulaw ku asaasalraw tu tililr galemamegem Ira ku lima

an pamelri ku nileutran ku bakebakaw ku asalraw meleutr

miyawariwari maysunganan meleutr semubabeli Ira ku matra.

mutunana Ira ku matra batrekar aw muriparup an menau ku

malradram ku Ira dra mareka adri inaba ku isaseer

an aremeng i indang dra senan marayas palulu marekasadru na putre

adri ku maranger meretra meleutr dra ku marangeran menau dra nu alayanay idru na
aliyutr

aw bangsar nu iwaarak i kadruwadruwanan

ara adriya ku paseket menau i pararakap ku emaya palru dra atrebung kanu aw
patrengtreng ku lra menau kanu

an menau ku kanu ikabangesar ikabulay i uniyan dra palruwan ku semangalan dra
sagaran

kemirami ku Ira marulradram dratu piniwangeran kan mulri

na babayan

piva meleutr kan ku pakelrp i kemirami Ira mipuwamatra i mulri

adri aatelri idri na pakelrep kema temuru kanku i mulri na babayan

tu wanger na maranger pakabulay kanku i tu atedranay peniya kandri kana pakelrep.
aw kema putabu dra ngai kanku emua kamelamuwy kana mimatra yu driya
sabasabalr penadang dra baberay kanu tinalrasedran na trau

kana menau yu driya mimatra yu driya garem

karuwa yu driya padang dra puwatrepa dranu kinatalrasedran na trau i amau nanu
kababulayan

an daman an asuwa 1 an pakanguwayan ku Ira kanu miyalikudr i

nu simeaw idri na aliyutr an menau yu kana aliyutr i kamawan dra kadru ku i
saninin kanu

kamawana kan mulri mainay an masupeng kan mulri babay i tu putraranaw dar na
aliyutr menau

tu palrupeaw tu matr aw tu dikesay tu apelrasaw tu niyalimayan kandru na aliyutr
kamawan dra pakuwamawu emaya dra tu pinitrangaran tu pinidradrekan aw dra tu
inukasayan driya i punapunan

kaymayay an daman an asuwa na wari adrita lra maruwa mukasa kemuda 1
semangalan kakuwa ku kanu

nu yaberay kan ku kandri na ladan na wari i panaan dra ku pakalranganay dra ku
matra dra ku lima dra ku nirangeran

kana kasadawdawman kana kasawalawalayan

na ulraya i isatr na temuwamuwan na kadru i punapunan na maidraidrangan tu
puangeray ta dra sadru tu nirangeran na bulay

tu marangeran pakabulay kanu i kamawan dra maranger pakabulay kan tu
kinatalrasedran na bangesaran

kuwadriniyaw ku nirangeran meleutr kandri na aliyutr beray kanu

